
ஶ்ரீவிநாயகஸ்தோத்ரம்

ௐ
மூஷிகவாஹந மோத³கஹஸ்த சாமரகர்ண விலம்பி³தஸூத்ர ।
வாமநரூப மஹேஶ்வரபுத்ர விக்⁴நவிநாயக பாத³ நமஸ்தே ॥
தே³வதே³வஸுதம் தே³வம் ஜக³த்³விக்⁴நவிநாயகம் ।
ஹஸ்திரூபம் மஹாகாயம் ஸூர்யகோடிஸமப்ரப⁴ம் ॥ 1॥
வாமநம் ஜடிலம் காந்தம் ஹ்ரஸ்வக்³ரீவம் மஹோத³ரம் ।
தூ⁴ம்ரஸிந்தூ³ரயுத்³க³ண்ட³ம் விகடம் ப்ரகடோத்கடம் ॥ 2॥
ஏகத³ந்தம் ப்ரலம்போ³ஷ்ட²ம் நாக³யஜ்ஞோபவீதிநம் ।
த்ர்யக்ஷம் க³ஜமுக²ம் க்ரு’ஷ்ணம் ஸுக்ரு’தம் ரக்தவாஸஸம் ॥ 3॥
த³ந்தபாணிம் ச வரத³ம் ப்³ரஹ்மண்யம் ப்³ரஹ்மசாரிணம் ।
புண்யம் க³ணபதிம் தி³வ்யம் விக்⁴நராஜம் நமாம்யஹம் ॥ 4॥
தே³வம் க³ணபதிம் நாத²ம் விஶ்வஸ்யாக்³ரே து கா³மிநம் ।
தே³வாநாமதி⁴கம் ஶ்ரேஷ்ட²ம் நாயகம் ஸுவிநாயகம் ॥ 5॥
நமாமி ப⁴க³வம் தே³வம் அத்³பு⁴தம் க³ணநாயகம் ।
வக்ரதுண்ட³ ப்ரசண்டா³ய உக்³ரதுண்டா³ய தே நம:॥ 6॥
சண்டா³ய கு³ருசண்டா³ய சண்ட³சண்டா³ய தே நம: ।
மத்தோந்மத்தப்ரமத்தாய நித்யமத்தாய தே நம:॥ 7॥
உமாஸுதம் நமஸ்யாமி க³ங்கா³புத்ராய தே நம: ।
ஓங்காராய வஷட்கார ஸ்வாஹாகாராய தே நம:॥ 8॥
மந்த்ரமூர்தே மஹாயோகி³ந் ஜாதவேதே³ நமோ நம: ।
பரஶுபாஶகஹஸ்தாய க³ஜஹஸ்தாய தே நம:॥ 9॥
மேகா⁴ய மேக⁴வர்ணாய மேகே⁴ஶ்வர நமோ நம: ।
கோ⁴ராய கோ⁴ரரூபாய கோ⁴ரகோ⁴ராய தே நம:॥ 10॥

புராணபூர்வபூஜ்யாய புருஷாய நமோ நம: ।
மதோ³த்கட நமஸ்தேऽஸ்து நமஸ்தே சண்ட³விக்ரம ॥ 11॥
விநாயக நமஸ்தேऽஸ்து நமஸ்தே ப⁴க்தவத்ஸல ।
ப⁴க்தப்ரியாய ஶாந்தாய மஹாதேஜஸ்விநே நம:॥ 12॥
யஜ்ஞாய யஜ்ஞஹோத்ரே ச யஜ்ஞேஶாய நமோ நம: ।
நமஸ்தே ஶுக்லப⁴ஸ்மாங்க³ ஶுக்லமாலாத⁴ராய ச ॥ 13॥
மத³க்லிந்நகபோலாய க³ணாதி⁴பதயே நம: ।
ரக்தபுஷ்ப ப்ரியாய ச ரக்தசந்த³ந பூ⁴ஷித ॥ 14॥
அக்³நிஹோத்ராய ஶாந்தாய அபராஜய்ய தே நம: ।
ஆகு²வாஹந தே³வேஶ ஏகத³ந்தாய தே நம:॥ 15॥
ஶூர்பகர்ணாய ஶூராய தீ³ர்க⁴த³ந்தாய தே நம: ।
விக்⁴நம் ஹரது தே³வேஶ ஶிவபுத்ரோ விநாயக:॥ 16॥
ப²லஶ்ருதி

ஜபாத³ஸ்யைவ ஹோமாச்ச ஸந்த்⁴யோபாஸநஸஸ்ததா² ।
விப்ரோ ப⁴வதி வேதா³ட்⁴ய:க்ஷத்ரியோ விஜயீ ப⁴வேத் ॥
வைஶ்யோ த⁴நஸம்ரு’த்³த: ⁴ ஸ்யாத் ஶூத்³ர: பாபை: ப்ரமுச்யதே ।
க³ர்பி⁴ணீ ஜநயேத்புத்ரம் கந்யா ப⁴ர்தாரமாப்நுயாத் ॥
ப்ரவாஸீ லப⁴தே ஸ்தா²நம் ப³த்³தோ⁴ ப³ந்தா⁴த் ப்ரமுச்யதே ।
இஷ்டஸித்³தி⁴மவாப்நோதி புநாத்யாஸத்தமம் குலம் ॥
ஸர்வமங்க³ளமாங்க³ல்யம் ஸர்வபாபப்ரணாஶநம் ।
ஸர்வகாமப்ரத³ம் பும்ஸாம் பட²தாம் ஶ்ருணுதாமபி ॥
॥ இதி ஶ்ரீப்³ரஹ்மாண்ட³புராணே ஸ்கந்த³ப்ரோக்த விநாயகஸ்தோத்ரம் ஸம்பூர்ணம்
॥

